
Nd. . 202. Nefndarálit
um till. til þál. um breyting á leyfisbréfi 31. júli 1926, um sæsimasambandið.

Frá samgöngumálanefnd.

Nefndin hefir rætt tillögu þessa á 3 fundum og kvatt ráðherra og lands- 
simastjóra til viðtals um hana. Telur nefndin samningsbreytingar þær, sem 
felast í greinargerð tillögunnar og samkomulag hefir fengizt um milli lands- 
símastjóra annarsvegar og Mikla norræna ritsímafélagsins ásamt símastjórn- 
inni dönsku hinsvegar, yfirleitt hagfelldar.

Aðalbreytingin, sem er við 7. gr. sérleyfisins frá 1926 og lýtur að heimild 
íslendinga til að starfrækja talsamband við önnur lönd jafnhliða ritsímanum, 
er að vísu því skilvrði bundin, að ekki hefjist slíkt talsamband með sæþræði 
fyrir árslok 1934. En með því að loftsamband er líklegri leið að markinu en 
þráðsamband, þurfa framkvæmdir eigi að tefjast vegna þessa skilorðs. 
Hinsvegar má ætla, að viðbúnaður að myndun sambandsins taki nokkurn 
tima. Telur nefndin þó rétt að veita rikisstjórninni heimild til framkvæmda 
svo fljótt sem efni levfa og flytur brtt. við aðaltill., sem að því lýtur.

Um 2. meginatriði brevtinga hins eldra samnings, skiptingu tekna af sæ- 
simanum milli eignaraðila og starfrækjanda, hefir einnig fengizt nokkur íviln- 
un, þar sem hluti íslands er færður úr 27,7% i 30,7%, þegar heildartekjur ná 
180000 gullfranka upphæð, en reynsla undanfarinna ára bendir til þess, að 
heildartekjur muni verða talsvert ofan við þá fjárhæð.

Þá hafa einnig með breytingu sérlevfisins frá 1926 fengizt hagfelldari á- 
kvæði um uppsögn samninga, ef til þarf að koma.

Eftir framansögðu leggur nefndin til, að tillagan verði samþykkt með eftir- 
farandi

BREYTINGU.

Aftan við tillgr. bætist: 
og að heimila ríkisstjórninni að koma á talsambandi milli íslands og útlanda 
svo fljótt sem henni virðist það tiltækilegt.

Alþingi, 18. marz 1933.

Sveinn Ólafsson, Jón Ólafsson, Sveinbjörn Högnason. .
form. og frsm. fundaskrifari.

